
 

 

POZIV ZA MEDIJE 

Medijska tura: „Otkrij skrivene atrakcije Konjica, Jablanice i Danilovgrada“ 

LINK Poduzetnički centar, Grad Konjic i Opština Danilovgrad pozivaju predstavnike medija, 

novinare, urednike, medijske autore, studente žurnalistike, aktivne aktere na društvenim 

mrežama da se prijave za učešće u jednodnevnoj medijskoj turi, koja će se održati u srijedu, 

18. novembra 2026. godine na području Konjica i Jablanice. 

Medijska tura se organizuje s ciljem promocije bogatog kulturno-historijskog i prirodnog 

naslijeđa regije, kao i predstavljanja novih turističkih sadržaja i interpretativnih tačaka 

razvijenih u sklopu projekta. 

Šta obuhvata tura? 

Učesnici će imati priliku da kroz stručno vođenje i direktan razgovor s akterima i nosiocima 

turističkog i kulturnog razvoja dožive ključne lokalitete: 

Konjic: 

• Obilazak Rodne kuće Zuke Džumhura (autentični ambijent i priča o velikanu pisane riječi 

i karikature); 

• Posjeta Titovom bunkeru (Objekat ARK D-0) – jedinstvenom vojno-historijskom 

fenomenu i umjetničkom prostoru; 

• Obilazak muzejskih postavki u Konjicu (Zavičajni muzej). 

Jablanica: 

• Posjeta Muzeju „Bitka za ranjenike na Neretvi“ i historijskom kompleksu srušenog 

mosta. 

Razgovori sa akterima i zajednički ručak: 

• Predstavljanje turističkih potencijala i skrivenih atrakcija Danilovgrada  

• Razgovori i izjave za medije sa predstavnicima organizatora, partnera i turističkih radnika 

o razvoju novih atrakcija, interpretaciji baštine i prekograničnoj saradnji; 

Medijska tura se provodi u sklopu implementacije projekta „Otkrij skrivene atrakcije“ koji je 

dio programa prekogranične saradnje Bosna i Hercegovina – Crna Gora koji finansira 

Evropska unija. Troškove ture, uključujući ulaznice, stručno vođenje i ručak, u cjelosti snose 

organizatori. Broj mjesta je ograničen.  

Zainteresovani predstavnici medija, novinari i pojedinci mogu se prijaviti najkasnije do 

13.11.2026. godine putem e-mail adrese info@linkmostar.org (uz navođenje imena i 

prezimena, naziva medija/redakcije i kontakt telefona). 

Dodatne informacije mogu se dobiti putem e-mail adrese ivana.vujadinovic@linkmostar.org. 

